
Formaðurin í Føroya Skip­
ara- og Navigatørfelag, 
Annfinnur Garðalíð, fegn-
ast um, at fiskimenn ikki 
skulu luttaka útreiðsl­
unum til kvotakeyp, nú 
landsstýrismaðurin í fiski­
vinnumálum, Høgni Hoy­

dal, hevur sent uppskotið 
um uppboðssølu av fiska­
tilfeingi út til hoyringar.

– Hetta er søtur tónleikur 
í mínum oyrum, sigur ein 
ikki so lítið bersøgin for­
maður.

Eg fegnist
Annfinnur Garðalíð vísir 
á, at teir, sum valda, eisini 
mugu gjalda.

– Eg fegnist um, at upp­
skotið um uppboðssølu, 
sum er sent til hoyringar, 
ikki áleggur fiskimonnum 

at taka lut í gjaldinum fyri 
kostnaðin av upp-boðs­
sølugjaldi.

Formaðurin í Føroya 
Skipara-og Navigatørfelag, 
vísir á, at hetta eisini var 
eitt krav frá felagnum til 
samráðingarnar um nýggj­

an sáttmála við Føroya Reið-
arafelag.

vilmund@sosialurin.fo

– Hetta er søtur tónleikur í mínum oyrum, sigur Annfinnur 
Garðalíð, formaður í Føroya Skipara-og Navigatørfelag

Teir ið valda mugu gjalda

Verandi frípláss á dagstovnum hjá Vestmanna 
kommunu fara úr gildi hin 31. juli í ár. Kommunan 
sigur, at tey, sum hava tørv á og rætt til fíggjarligt 
frípláss, skulu søkja um hetta innan 1. juli 2016.

Í vikuni koma bæði 
djúpvatnstrolarar, 
partrolarar og trolbátar 
inn at landa

Fríggjadagin, tá Fiskamark­
naður Føroya gjørdi sínar 
metingar fyri hesa vikuna, 
vóru øll partrolarapørini til 
fiskiskap. Væntandi er, at 
eitt par kemur inn at landa 
í dag, og síðan koma nøkur 
pør, sum vikan gongur.

Fiskiskapurin hjá par­
trolarunum er framvegis 
smáligur, men glottar vísa 
seg av og á.

Tríggir djúpvatnstrol-
arar fiska svartkalva, og 
ein fiskar upsa. Væntandi 
koma allir hesir inn at 
landa í vikuni.

Tríggir trolbátar eru á 
landleiðini, og væntandi 
koma tveir av hesum inn at 
landa í dag. Veiðan er tosk-
ur, tunga, reyðsprøka og 
havtaska.

Tvey garnaskip eru 
eisini til fiskiskap. Tey 
fiska svartkalva. Annað 
skipið landar væntandi í 
dag og hitt seinni í vikuni.

– Fiskiskapurin hjá 

garnaskipunum er smálig­
ur, verður lagt aftrat.

vilmund@sosialurin.fo

Inga Poulsen sum ein 
onnur »lítil havfrúgv«, 
tá kvinnur í Nólsoy 
svumu á Malarenda 
sunnumorgunin

Smábátar 
skulu fiska 
upp í Ågot
Frystilínuskipið Ågot 
loysti leygarnáttina 
og setti kós vestur um 
hav.
Skipið er á veg til 
Vesturgrønlands, 
har teir fara at 
taka ímóti fiski 
frá grønlendskum 
útróðrarmonnum, 
sum fiska í jollum og 
smáum bátum. 
Ågot fer at liggja í 
Umanak-fjørðinum 
og taka ímóti fiski, 
sum veðrur frystur 
umborð. Her lógu 
teir eisini seinasta 
summar. 
Fimm mans eru 
við Ågot, men sum 
summarið gongur, 
fara teir eisini at 
skifta fólk.

vilmund@sosialurin.fo

Fleiri landingar í vikuni

Væntandi landa tveir 
trolbátar í dag. Myndin 

er tilvildarlig
Mynd: Vilmund Jacobsen

– Eg fegnist um, at uppskotið um uppboðssølu ikki áleggur fiskimonnum at taka lut í gjaldinum fyri keyp av kvotum, sigur Annfinnur Garðalíð


